
Қазақстанның климат-табиғат жағдайлары көкөніс дақылдарын өндіру 
бойынша елдің барлық аумағында тек маусымдық сипатқа ие. Сондықтан 
еліміздің тұрғындарын жыл бойы көкөніс пен қамтамасыз етуде, әсіресе 
солтүстік аймақтарда қорғалған топырақ жағдайында өсімдік өндірудің 
маңызы зор.  

Бүгінгі таңда қорғалған топырақта көкөніс дақылдарының жалпы 
өнімділігі 16 мың тоннаны ғана құрайды. Бұл тек еліміздің көкөніске деген 
қажеттілігінің-18,3%-дықұрайды. Қазіргі таңда Астана қаласындағы 
нарықтағы көкөніс дақылдарының бағасының жоғары болуы, аталған 
мәселенің елімізде толық шешілмей отырғандығын аңғартады. 

«Қазақcтан 2050» ұлттық cтpатeгияcы жәнe «Агpобизнec-2020» 
бағдаpламаcына cәйкec, Қазақcтанның агpоөнepкәcіптік кeшeнінің алдында 
жаңа тeхнологиялаp eнгізу eceбінде жылыжайлаpда өсірілетін экологиялық 
таза өнімдepді өндіpу міндeті тұp. Pecпубликамыздың жылыжай 
құpылыcтаpын қайта cалу жәнe жаңаpту үшін инвecтициялық cубcидиялау 
бағдаpламаcы баpыcында өнepкәcіптік жылыжай ғимараттарының ауданын 
ұлғайту аpқылы жалпы өнімін 36 мың тоннадан (2012 ж.) 112 мың тоннаға 
дейін (2020 ж.) жeткізу жоcпаpлануда [1,2]. 

Көкөніс өнімдерін өндірушілер мен тұтынушылар үшін жылыжайда 
қияр өсіру аса маңызды. 
Кесте 1 - Қазақстан Республикасы бойынша жылыжайда өсірілетін қияр алқаптары (ҚР 
АШМ деректері, 2015 ж). 

Қияр өсірілетін аймақтар Жылыжайлардың орташа 
ауданы, га Жалпы өнім, тонна 

Ақмолаоблысы 0,03 18,0 
Алматы облысы 48,89 698,5 
Атырау облысы 5,6 39,2 
ШығысҚазақстаноблысы 25,8 240,6 
Жамбыл 0,36 8,0 
Батыс Қазақстан облысы 0,045 3,5 
Қарағанды облысы 0,6 27,0 
Қызылорда облысы 0,17 11,5 
Қостанай облысы 14 107,5 
Маңғыстау облысы 20 700,0 
Павлодар облысы 0,9 23,0 
Солтүстік Қазақстан 
облысы - - 

Оңтүстік Қазақстан облысы 29,5 715,0 
Барлығы республика 169,895 2591,8 



бойынша 
 
Кесте мәліметтері көрсеткендей жылыжайда өсірілетін негізгі 

алқаптары Қазақстанның оңтүстік және оңтүстік шығыс өңірлерінде көп 
таралған. Солтүстік Қазақстан облысында қиярды өндіру көлемі өте төмен 
деңгейде. Қазіргі таңда Қазақстан Республикасы бойынша жылыжайдағы 
қияр өсірудің  ауданы 170 га құрайды.  

Қазіргі таңда Астана қаласының тұрғындар саны- 880 191 адамды 
құрайды. Қала тұрғындарын қияр өніміменқамтамасыз етіп отырған «Астана 
Эко Стандарт» ЖШС жылыжай кешенінде жыл сайын 1000 тоннаға жуық 
көкөніс өнімдерін өндіреді. Оның ішінде қиярдың мерзіміне байланысты 630-
650 тоннаға дейінгі аралықта өнім жиналынады. Медициналық нормалар 
бойынша 1 адам күніне 120-130 кг көкөніс дақылдарын қажетсінеді. Астана 
қаласының тұрғындарының бүгінгі таңдағы қияр дақылына қажеттілігі 18 
мың тоннаны құрайды. Есептеулер нәтижесі көрсеткендей бүгінгі таңдағы 
тек қана қияр дақылының қажеттілігін аталған шаруашылық 3,5%-ын 
қамтамасыз етіп отыр. Сондықтан  қияр дақылын өсіретін жылыжайлар 
аумағын арттыру және бүгінгі таңдағы қолданып отырған технологияларды 
жетілдіру және жоғары сапалы сорттарды өндіріске енгізу бүгінгі таңдағы 
өзекті мәселелердің бірі [3]. 

Liang X., Gao Y.,  т.б. ғалымдардың зерттеулері бойынша 
жылыжайдағы қияр өнімдерін жоғарылатуда суару жүйесі, топырақ 
қоспаларының, субстраттың үлесі зор. Тамшылатып суару жолдары арқылы 
су және минералдық тұздардың қияр өсімдігінің өсіп-өнуіне оң әсер ете 
отырып өнімділігін жоғары етуге септігін тигізеді. Тек қана тамшылатып 
суару әдісінің  экономикалық тиімділігі-6,2%-дан 8,3%-ға дейін ұлғаяды. 
Жоғарыда аталған мәселелерді ескере отырып қияр дақылының өнімділігін 
жоғарылатуда зияткерлік басқару жүйесін қолдана отырып болашағы зор 
сорттар мен будандарды қолдану арқылы көкөніс шаруашылығының осы 
саласын дамыту қажет [4]. 

